
        
 
 

 
 
 
 
 
 
 
 
 
 

Tystysgrif Genedlaethol Sgiliau Iaith Gymraeg 

Y Coleg Cymraeg Cenedlaethol 

Papur Enghreifftiol 1 (gydag atebion enghreifftiol) 

 
 
 
  



2 

 
 
1. DARN I’W GYWIRO         
 
Mae 2 wall ym mhob brawddeg yn y darn isod, a chyfanswm o 22 o wallau.  
Cywirwch y darn, ac amlygu’r cywiriadau mewn print trwm. 
 
 
Mae llai a lai o fyfyrwyr yn cymryd blwyddyn i ffwrdd o’i astudiaethau rhwng yr ysgol a’r 
coleg.  Maent yn fwy tebygol i weithio, er mwyn ennill prês.  Mae hynny’n drueni, gan fod y 
profiad o fynd dramor neu weithio am elusen ym mhwysig iawn.  Dylau pobl ifanc fanteisio 
ar bob cyfle i ddod i adnabod y byd y tu allan eu milltir sgwâr. 
 
Mae cyfleoedd am gael, os i chi’n fodlon chwilio amdanyn nhw.  Er engrhaifft, mae VSO yn 
dal yn cynnig profiadau i bobl rhwng 18 a 25 oed.  Ewch yw gwefan nhw i weld beth sy’n ei 
gael ei gynnig.  Does dim angen cymhwysterau, ac mae’n bosibl cael hyffordiant, cyn mynd.  
Telir costau teithio, a threfnu’r llety i’r gwirfoddolwyr gan VSO, mewn gwledydd tlotaf y byd.   
 
Ar y llaw arall, rhaid i fyfyrwyr meddwl am eu cynnal eu hunan.  Felly gweithio yn ystod y 
gwyliau, neu am flwyddyn gyfan, yw’r unig dewis ambell waeth. 
 
Ateb: 
 
Mae llai a llai o fyfyrwyr yn cymryd blwyddyn i ffwrdd o’u hastudiaethau rhwng yr ysgol a’r 
coleg.  Maent yn fwy tebygol o weithio, er mwyn ennill pres.  Mae hynny’n drueni, gan fod y 
profiad o fynd dramor neu weithio i elusen yn bwysig iawn.  Dylai pobl ifanc fanteisio ar bob 
cyfle i ddod i adnabod y byd y tu allan i’w milltir sgwâr. 
 
Mae cyfleoedd ar gael, os ydych chi’n fodlon chwilio amdanyn nhw.  Er enghraifft, mae VSO 
yn dal i gynnig profiadau i bobl rhwng 18 a 25 oed.  Ewch i’w gwefan nhw i weld beth sy’n 
cael ei gynnig.  Does dim angen cymwysterau, ac mae’n bosibl cael hyfforddiant, cyn mynd.  
Telir costau teithio, a threfnir llety i’r gwirfoddolwyr gan VSO, yng ngwledydd tlotaf y byd.   
 
Ar y llaw arall, rhaid i fyfyrwyr feddwl am eu cynnal eu hunain.  Felly gweithio yn ystod y 
gwyliau, neu am flwyddyn gyfan, yw’r unig ddewis ambell waith. 
 
 
2. TRAWSIEITHU           
 
Mae’r darn isod yn drawsysgrifiad o araith gan Is-Ganghellor mewn Prifysgol a draddodwyd 
yn ystod y seremoni raddio i fyfyrwyr yn ddiweddar.  Ysgrifennwch adroddiad byr yn 
Gymraeg ar gyfer cylchgrawn y coleg, yn esbonio’r cyd-destun ac yn crynhoi’r hyn a 
ddywedwyd. 
 
Rhaid i chi gynnwys y pwyntiau allweddol i gyd yn eich adroddiad.   

Ysgrifennwch o leiaf 120 o eiriau, a pheidiwch ag ysgrifennu mwy na 140 o eiriau.  Nodwch 
nifer y geiriau ar ddiwedd eich erthygl. 
 
Transcript of speech by Vice Chancellor Adrian Thomas at the Faculty of Arts Graduation 
Ceremony, 20 June, held in O’Reilly Hall, St John’s University. 
 
Dear colleagues, friends, parents and graduands.   
It’s my pleasure to welcome you to this wonderful hall to celebrate the achievement of 
our students, graduating after three years of hard work in the Arts Faculty of our 
university.  It’s a significant year for us at St John’s of course, celebrating our seventy fifth 
anniversary. There have been a number of events to mark the occasion, as many of you 
will know, and this graduation ceremony will be one of the most important, giving us an 
opportunity to reflect and look forward.  It would have been a very different ceremony 
seventy five years ago, when that first small cohort of students graduated.   
 
We may be a small university but our achievements are many, and we have contributed to 
many different fields of study.  Very recently, our Faculty of Science featured on a BBC 
news item because of the pioneering work done in tracking the spread of the Zika virus in 
the developing world.  The virus has been identified as an international health emergency 
by the World Health Organisation, and the research completed here has contributed to 
our understanding of how this virus works.  Other disciplines are also well represented.  
I’m proud to welcome one of our alumni, Mrs Erin Williams, to receive an honorary 
doctorate for her work in the field of child psychology.  She has published several articles 
on dyslexia, cognitive development and multilingualism and is in demand as a conference 
speaker around the world.  Being a smaller university is no hindrance to success in any 
field.  I would also argue that being a smaller university greatly enhances the 
undergraduate experience.  I was heartened that the National Student Survey ranked St 
John’s as the friendliest of all UK universities.  Excellence in academic research goes hand 
in hand with good teaching and an atmosphere where students are encouraged and 
supported. 
 
For some of you, this is the culmination and end of three years of study, but many of you 
will be embarking on post-graduate studies next September.  The proportion of graduates 
staying on to work towards MA, MSc or full doctorate studies at St John’s is one of the 
highest in the UK; at least 20% of graduates have expressed this as their intention this 
year.  This in itself is a reflection of the esteem in which the University is held by its 
students, and of the dedication of the lecturing staff.  I wish you well in your future 
studies, and for those leaving St John’s, I wish you well in your future careers.  Thank you, 
and congratulations once again. 
 
Ateb enghreifftiol: 
 
Pen-blwydd Arbennig a Llwyddiant Mawr 
 
Dathlwyd pen-blwydd y Brifysgol yn 75 oed mewn araith gan yr Is-Ganghellor Adrian 
Thomas yn Seremoni Raddio Cyfadran y Celfyddydau yn Neuadd O’Reilly ym mis Mehefin. 

Soniodd hefyd am ymchwil nodedig a wnaed gan y brifysgol ar ledaeniad y firws Zika. Roedd 
y gwaith hwn gan Gyfadran y Gwyddorau yn un o uchafbwyntiau’r flwyddyn. Soniodd hefyd 
am waith y gyn-fyfyrwraig, Erin Williams ym maes seicoleg plant a datgelodd fod y brifysgol 
yn dyfarnu gradd er anrhydedd iddi am y gwaith hwn. 
 
Roedd yr Is-ganghellor yn hynod falch bod y brifysgol wedi cyrraedd y brig yng nghategori 
Prifysgol Mwyaf Cyfeillgar y Flwyddyn mewn arolwg cenedlaethol ar farn myfyrwyr. 
I gloi, mynegodd falchder yn y ffaith bod canran uchel o’r myfyrwyr yn bwriadu mynd yn eu 
blaen i ddilyn cyrsiau ôl-radd y flwyddyn nesaf.  
(136 o eiriau) 
 
 
3. YSGRIFENNU RHYDD        
Rhaid i chi ysgrifennu rhwng 290 a 320 o eiriau.  Byddwch yn colli marciau os bydd eich darn 
ysgrifennu’n rhy fyr neu’n rhy hir. 
 
Mae eich coleg/prifysgol wedi gofyn i chi ysgrifennu darn i’w roi ar eu gwefan nhw yn sôn 
am eich profiadau yn astudio yno.   Dylech chi sôn am yr isod (does dim rhaid dilyn y drefn 
hon): 
 
- eich rhesymau dros ddewis y cwrs a’r coleg 
- eich atgofion o gyrraedd y coleg 
- manteision ac anfanteision y coleg 
- y peth mwyaf heriol am y cwrs 
- eich cyngor i ddarpar fyfyrwyr 
 
 
Ateb enghreifftiol: 
 
Nid ar chwarae bach y mae penderfynu ar goleg na chwrs. Mae’n un o’r penderfyniadau 
mwyaf tyngedfennol a wnewch chi.  
 
Wedi pwyso a mesur, dilyn cwrs gradd yn y Gyfraith ym Mhrifysgol Aneirin Bevan aeth â 
’mryd i. Roedd sawl rheswm dros y penderfyniad hwn. Roedd y modiwlau yn apelio, y 
campws yn un hwylus a braf â chyfleusterau heb eu hail, modiwlau cyfrwng Cymraeg niferus 
ar gael a staff dysgu sydd ag enw da ledled y byd.  
 
Oherwydd bod yr adran yn un sy’n cael ei hystyried ymhlith rhai disgleiriaf y Deyrnas 
Unedig, mae’n anodd cael lle yma. Dyma oedd yn fy mhoeni fwyaf wrth ymgeisio am le. Yn 
ffodus, cefais i ganlyniadau digon da yn fy arholiadau Safon Uwch i ennill lle. Golyga hyn, 
wrth gwrs, fod llawer iawn o fyfyrwyr abl iawn yma, ac roedd hyn yn boen ar fy meddwl 
wrth gyrraedd y coleg. A fyddwn i’n gallu cyrraedd safon y myfyrwyr disglair hyn? Ai fi 
fyddai’r gwannaf yn eu plith? Roeddwn i ar bigau’r drain am yr wythnosau cyntaf, rhaid 
cyfaddef. Ond peth iach yw cystadleuaeth, ac rwyf yn sicr bod astudio gyda myfyrwyr 
galluog iawn wedi dylanwadu’n gadarnhaol ar fy ngwaith.  

Mae’r cwrs yn un heriol, ac mae cwblhau’r holl aseiniadau yn brydlon yn gallu bod yn anodd. 
Ond mawr fydd y wobr yn y pen draw, pan fydd gennyf radd (dda, gobeithio!) o un o 
adrannau Cyfraith gorau’r wlad. A byddaf yn gallu gweithio yn y ddwy iaith, y Gymraeg a’r 
Saesneg, wrth gwrs. 
 
Byddwn yn annog unrhyw un sydd â’i fryd ar yrfa yn y Gyfraith i ymgeisio am le yma. 
Paratowch yn ofalus ar gyfer eich cyfweliad, a chredwch ynoch chi’ch hun. Os cewch eich 
derbyn yma, bydd gyda chi sawl blwyddyn o waith caled o’ch blaen. Ond os cofiwch sicrhau 
cydbwysedd rhwng eich bywyd cymdeithasol a’ch astudiaethau, mynychu pob darlith a 
chyflwyno’ch aseiniadau’n brydlon, byddwch yn siŵr o lwyddo.  
 
(320 o eiriau) 
 
 
 
 
 
 
 
 
 
 
 
 
 
 
 
 
 
 
 
 
 
 
 


	Tystysgrif Genedlaethol Sgiliau Iaith Gymraeg
	Y Coleg Cymraeg Cenedlaethol
	Papur Enghreifftiol 1 (gydag atebion enghreifftiol)

